2024ko otsailaren 20a
Nafarroako Alderdi Popularrak aurkeztutako 11-24/PES-00057 idatzizko galderari dagokionez, Hezkuntzako kontseilariak honako informazio hau ematen du:
Kontseilariak Parlamentu honetan zenbaitetan adierazi duenarekin bat, irakasleen sektore publikoan ez bezala, Nafarroako Gobernua ez da itunpeko ikastetxeetako langileen patronala, eta, izan ere, beren sindikatuen ordezkariek horrekin negoziatu behar dute. 
Hau da, sektore jakin bateko akordioak eta hitzarmen kolektiboak patronalaren eta sindikatuen artean ituntzen dira, eta Nafarroako Gobernuak ezin du hitzarmenotan parte hartu. Ildo horretatik, Nafarroan itunpeko hezkuntzaren alorrean beti patronalaren eta sindikatuen artean izenpetutako akordio baten indarraldia amaitzen denean, Nafarroako Gobernuak patronalekin oinarrien akordio bat izenpetzen du, eta horietan jasota geratzen da ezen, patronalak bere sindikatuekin negoziatzean oinarri horiek errespetatzen baditu, Nafarroako Gobernuak akordioa onartuko duela, eta hori, esklusiboki, ordainsariei, orduen murrizketari, erretiro partzialari eta moduluei eragiten dieten akordioak gerora Hezkuntza Departamentuak aplikatu behar dituelako; horregatik finkatzen ditu negoziazio prozesuaren oinarriak, funtsean aurrekontuei lotutakoak, 
Aurrekoa gorabehera, 2019az geroztik, Hezkuntza Departamentua hezkuntzaren sektoreko sindikatuekin bildu da horiek eskatu dioten bakoitzean, eskatu izan duten informazioa emate aldera.  
Azaldutakoarekin bat, Nafarroako Gobernuak ez du aurreikusten lanerako mahai bat sortzea itunpeko hezkuntzako sindikatuekin eta patronalarekin, Nafarroako Gobernua ez baita patronalen eta sindikatuen artean negoziatu eta bitarteko izan behar duen figura. 

